
夏言李時以爲太少王廷相以莊肅武宗似應一體霍韜

謂累朝事體在所當遵　上不悅遂用六字孝靜莊肅惠

安　皇后

　〈吳瑞登曰武宗在御卜有五年而莊肅皇后與之母儀天下今其崩也遵累朝之例爲一體之規如王廷相霍〉

　〈韜所議是矣卽如孚敬繼統不繼嗣則大統皇后獨可議減乎二字四字六字俱在皇后之上字可減則皇后〉

　〈亦當別乎孚敬知逢世廟而忘武宗似不可以爲詶也世宗他日之言日卽用十二字何害乃至與禮部爭辯〉

　〈則世宗固巳心非之矣〉

廷試進士　　　　閱卷定名賜韓應龍等三百二十五人

及第出身有差　上日講畢召輔臣張孚敬李時見于文

華殿西室因言今年選庶吉士只用一人敎習時曰此須

重有德行者不必專重文學　上曰有德行者方可爲人

師範文章是末藝耳時因薦學士蔡昂　上問前顧𪔂臣

敎習如何曰老成停當　上復言六部也須得人而吏部

都察院尤爲緊要因博議諸臣謂王廷相好梁材甚正聶

賢猶健秦金覺巳衰矣復言汪鋐事無定見昨考察未免

虧人孚敬日鋐近在部時與霍韜爭辯　上曰鋐終達事

宜若韜作尙書部事須盡壞耳時因請舉先朝午朝之典

上曰先朝仍有晚朝之儀孚敬曰午朝驟難復不若時常

宣召大臣干文華殿質問政事時曰不但質問政事亦可

知人賢否　皇上天資英明臣下有一言唉　　無不覺者

--

臣等亦在側侍班　上曰也著科道官侍候廷試後舉行

祀天重器成召輔臣同赴重華殿瞻看命各爲賦以紀之

曰奉制紀樂賦　上親灑宸翰作紀樂同述詩一章序一

篇鋐請命名刊布　上欽定爲御作詩

四月孚敬以疾乞休　上遣中官賫藥及手札諭之曰古

有剪髮療大臣疾者朕合藥數味自飲輙效兹賜卿一服

以此得愈庶慰朕懷孚敬奏謝遣行人勑送歸里月廪與

臺存問有加

七月貴州諸生附試雲南道里艱阻禮科田秋請就本省

開科定解額雲南四十人貴州二十五人○初設太倉鎮

海二衛

　〈弘治十年正月始設太倉州首領崇明一縣正德七年七月又設兵備副使一員駐劄太倉以備防禦旣而裁〉

　〈革嘉靖三年屢請復設未果今議太倉崇明江陰通秦沿海居民視海洋爲莊術據沙州爲巢穴往往招集亡〉

　〈命聚集兇奸興販私鹽流劫商賈而其海洋駕使則來如鬼寇去如風雨及至官軍知而捕捉則巳得利而歸〉

　〈動經千里莫曉踪跡若非覺察於巢穴之所計處於根抵之近則大奸巨滑倏去倏來者誠爲不可必得復設〉

　〈兵備副使一員專在太倉駐箚行事〉

九月遼東兵變

　〈按遼東諸衛所每軍一以餘丁三供之每馬一給牧田五十畒其來久矣廵撫吕經檄行清革每軍給餘丁一〉

　〈餘悉絽入徭冊追牧馬田召佃徵輸由是衆怨之會經廵視遼陽殺將吏並城築圍墙及臺將吏希經意督段〉

　〈嚴急諸軍遂大噪羣擁詣經丐罷工及免馬田相都指揮劉尙德以中軍爲經信用時適在傍叱衆退不應經〉

